
Non teman os erros. Non hai ningun.

Miles Davis

Necesitanse dous para coifiecer a un.

Gregory Bateson

A creacion de algo novo non se realiza co intelecto, se non co instinto de xo0go.

Carl Jung



A Manuel Lago:

Compaiieiro, socio, irmao, pallaso, idiota, xuntos
creamos unha familia de artistas, unha maneira de
crer, de crear, de rir, de chorar, de crecer, de xogar,
un xeito de vida, un circo inmenso. Lévote sempre

no caminar das minas chalupas, estupido. Vémonos.

Aclaracion previa:

Ainda que tanto en galego, coma en portugués coma en
espanol, o emprego do xénero masculino plural implica
tamén ao feminino, nesta monografia permitireime que o
feminino plural tamén abarque ao masculino,
preferentemente. Para min ¢ unha maneira elegante e
sinxela de superar os usos machistas da linguaxe sen ter
que recorrer a cansinas repeticions de substantivos para
eles e para elas, nin a confusas xes ou arrobas, para que
@s lectorxs se sintan incluides. Ainda que as reais
academias da lingua non o aproben (de momento),
podemos considerar que cando falo de todas, estou

falando tamén de todos.

Resumo

Palabras-chave

O Teatro Reactivo ¢ un dispositivo escénico orientado a
crear un teatro sen a division entre intérpretes e
espectadoras. As participantes do Teatro Reactivo crean
e interpretan pezas escénicas de maneira colectiva e
improvisada en cada sesion, reaccionando a protocolos
de actuacion e propostas dun director. Desenvolvin este
método a partir de realizar practicas baseadas en
ferramentas do Teatro Espontineo e no psicodrama de
Jacob Levy Moreno, no Teatro Playback, no Teatro do
Oprimido de Augusto Boal, no sistema Impro de Keith
Johnstone, no soundpainting de Walter Thompson, o
Autoteatro de Rotozaza e das minas propias experiencias
como clown, improvisador e docente. Esta monografia
non pretende afondar no estudo de ningunha destas
modalidades teatrais, xa abordadas con maior amplitude
por outras autoras, se non presentar unha analise
metodoloxica e conceptual do que € o Teatro Reactivo, e
servir como rexistro do proceso que seguin ata pofielo en
practica, asi como das conclusions que obtiven despois da
duas primeiras sesions publica, realizadas o dia 20 de
xufio de 2019 na Sala Preta da ESMAE, no Porto.

Teatro; Danza; Musica; Multidisciplinar; Participativa;
Reaccion; Espontanea; Improvisacion; Interactuacion;

Enactividade; Creacion Colectiva; Creacion en Directo

Abstract

Keywords

Teatro Reactivo is a stage device designed to create a
theater without the division between actors and
spectators. The participants of Teatro Reactivo create
and interpret stage pieces collectively and improvised in
each session, reacting to performance protocols and a
director’s proposal. I developed this method after
experiencing different practices from the Spontaneous
Theater, Jacob Levy Moreno's psychodram, the Playback
Theater, Augusto Boal's Teatro do Oprimido, Keith
Johnstone's Impro system, Walter Thompson's
soundpainting, Autotheatre by Rotozaza, and from my
own experiences as a clown, improviser and teacher.
This monograph does not intend to go in depth in the
study of any of these theatrical modalities, already
addressed in greater scope by other authors, but to
present a methodological and conceptual analysis of
what Teatro Reactivo is, and to serve as a register of the
process that I followed until I put it into practice, as well
as the conclusions I obtained after the first two public
performances, held on June 20% , 2019, in Sala Preta,

ESMAE, in Porto.

Theatre; Dance; Music; Multidisciplinary; Participatory;
Reaction; Spontaneous; Improvisation; Interaction;

Enactivity; Collective Creation; Live Creation

Garance Maréchal (2010)
define a autoetnografia como
unha forma ou método de
estudo que implica auto-
observacion, a investigacion
reflexiva nun contexto de
traballo de campo. Johanna
Uotinnen (2010) explica que a
autoetnografia € un método
onde a experiencia persoal do
investigador forma a parte
central da investigacion; é
unha escritura auto-
biogréafica, e unha técnica de
investigacion que vincula o
persoal co social e o cultural.

Anton Coucheiro Failde

Unha breve presentacion persoal

En primeiro lugar, antes de situar o campo de investigacion
abordado neste proxecto, debo situar a mifna propia traxectoria
artistica e circunstancia persoal no momento no que se produce
esta abordaxe. Asi queda declarada a intencion desde o inicio, de
que presento un estudo autoetnogrifico®, onde a subxectividade
da propia ollada esta indisolublemente relacionada co obxecto de
estudo. Un punto de vista que recolle a expresion da experiencia
persoal, coa intencion de partir do singular cara o contexto
universal, un estudo sobre a observacion do propio proceso
creativo do propio artista-observador.

Cando nos cursos 2017-18 e 2018-19 recibin por dous anos
consecutivos a beca de ampliacion de Estudos Artisticos da
Deputacion da Coruna e decidin cursar o Mestrado de Artes
Cénicas (en diante MAC) da Escola Superior de Musica e Artes do
Especticulo do Politécnico do Porto (en diante ESMAE),
presentabanse dous anos de excedencia na mifna actividade
profesional, unha oportunidade para apearse da vordxine de
proxectos e traballos encadeados que carrexa unha vida de artista.

Era unha ocasion excelente para reflexionar sobre a mifa
carreira creativa, para observar como foi esa evolucion de catorce
anos, para aproveitar a oportunidade como unha residencia
artistica, facer investigacion, pofer as bases e descubrir as lifias
nas que se poderian desenvolver no futuro os meus proxectos.

Iso era exactamente o que me ofrecia o MAC, colocar o foco do
meu estudo na mina propia traxectoria. A través dos exercicios e
traballos de diferentes wunidades curriculares, cheguei a
comprender cal fora un dos principais asuntos nos que colocara a

mifa atencion nas producions e proxectos ao longo do tempo: a

participacion do publico nos espectaculos.


https://es.wikipedia.org/wiki/Autobiograf%C3%ADa
https://es.wikipedia.org/wiki/Autobiograf%C3%ADa

Fortin e Gosselin (2014)
refirense con este concepto a
unha integracion de
elementos de multiples areas,
empregados co obxectivo de

efectuar unha analise
reflexiva da practica de
campo desde diferentes

Opticas, e aumentar asi a
comprensién dos procesos
que conducen a creacion
artistica.

Anton Coucheiro Failde

Reflexionando sobre este factor, e analizando cales foran os
canais desta participacion na mina propia experiencia,
propuxenme elevar esta cuestion ao seu mdximo nivel:
propuxenme realizar un teatro no que fosen os “espectadores” 0s
que creaban o espectaculo de maneira espontanea. Cheguei asi a
idea de crear o Teatro Reactivo, un teatro improvisado de creacion
colectiva, no que os participantes reaccionan a diferentes
estimulos e propostas dun director, para crear ¢ interpretar as suas

propias pezas no momento.

Investigando procesos de creacion

Sylvie Fortin e Pierre Gosselin (2014) din que a creacion dunha
obra artistica xera un produto aberto d interpretacion polisémica,
a recepcion intima e persoal de cada individuo. A escrita dunha
tese esta madis orientada a interpretacion converxente, ten unha
serie de significados e conclusions que o autor lle confire. Ainda
que parezan obxectivos e resultados opostos, existe unha
similitude entre ambos procesos: os datos etnograficos recollidos
polo investigador son 0s materiais cos que se crea a producion
discursiva, ao igual que se utilizan distintos materiais na obra
artistica para a sua producion aberta.

As autoras avogan pola uso dunha bricolaxe metodoloxica ® na
investigacion en artes, unha maneira de achegar procesos de
natureza diferente pero complementaria: a subxectividade e a
experimentacion da prdctica artistica e a obxectividade
conceptual da investigacion.

Recollendo o convite proposto polo artigo destas autoras, e xa
que me estou inventando un método para un novo tipo de teatro,
propuxenme tamén confeccionar a mifia propia formula de

“bricolaxe metodoloxica”.

O Teatro Reactivo ¢ unha tese-creacion, pois ¢ a montaxe dun
formato de espectaculo, que afonda no proceso da propia busca de
como crear dito formato, para concluir nun resultado: a sua
presentacion en publico. Mais polo seu cardcter hibrido, tamén
ten compoiientes dunha tese-investigacion, en canto a que
investigo procedementos que levaron a cabo outras artistas na sua
relacion coa participacion do publico, e dunha tese-intervencion,
debido a que a propia natureza do proxecto implica traballar coa
creatividade e a expresion doutras persoas.

A ontoloxia da fenomenoloxia, ou hermenéutica, tamén pode
describir perfectamente esta investigacion, pois consistiu en
construir unha realidade coa participacion de diferentes persoas, e
as impresions e descricions destas, axudaronme a comprender
mellor o fendbmeno.

Pero nas accions e na expresion das participantes tamén se
desvelan as estruturas sociais, politicas, culturais e ideoloxicas
destas persoas. Impulsos, pensamentos, e outros aspectos
soterrados da personalidade, emerxen no traballo de desinhibicion
e de expresion que fomenta o Teatro Reactivo.

En canto 4 ontoloxia pos-moderna ou pos-estructuralista, que
fala dunha realidade parcial, con multiples significados que parten
do uso da linguaxe, e dependen da interpretacion de del se fai,
plasmase de maneira manifesta tamén nun formato de creacion
colectiva como ¢ o Teatro Reactivo, aberto a interrelacion e as
diversas percepcions das suas participantes.

E por iso que o estudo mistura o cardcter etnografico (para
comprender como se inscribe a espontaneidade e a improvisacion
na nosa cultura), o fenomenoldxico (comprender a esencia do
formato de espectdculo que se vai crear), o heuristico (comprender
como viven a experiencia as participantes) e o sistémico (explicar

as dinamicas que se levan a cabo para realizar o formato).

Materiais e métodos para a investigacion

As ferramentas para a recollida de datos foron as seguintes:

- Documentos: libros, manuais, artigos, videos (recolla de datos)

- Entrevistas a profesionais da impro (creacion, recolla e andlise de datos)
- Cuestionarios a alumnas e participantes nos experimentos (idem)
- Diario de notas, reflexions e opinions persoais (creacion de datos)

- Listas, diagramas e mapas de accion (creacion de datos)

- Manual descritivo de exercicios e practicas (creacion de datos)

- Rexistro documental de videos e fotografia (creacion de datos)

1-  Comecei por facer unha revision da mifna traxectoria
profesional, poiendo o foco na cuestion da participacion e da
interactuacion cos espectadores. Que mecanismos tifa utilizado
ata 0 momento? De que maneira estas aportacions do publico

influiron no decorrer destes espectaculos?

2- A continuacion, emprendin unha investigacion bibliografica
sobre o estado da arte na cuestion da participacion do publico nas
artes escénicas. Que correntes, técnicas, tipos de teatro,
compaiias, espectaculos, artistas, teoricas tinan abordado este
tema? Como a intencion, ademais de situarme en contexto, era
aproveitar técnicas e modelos, e o campo de estudo ¢ inmenso,
delimiteino a certas experiencias que me son conecidas ¢ a outras

que suscitaron a mifa interese e que me fun atopando polo camifo.

3- Puxen en marcha unha Oficina de Impro na ESMAE, que deu a
luz a un grupo de improvisadoras chamado ImPorto, para levar a

cabo noites de jam de impro no Café-Concerto Francisco Beja.

As entrevistas a estes
informantes-chave, que foron
realizadas mediante video-
conferencia e tefien unha
duracién  aproximada de
cincuenta minutos cada unha,
non estan publicadas. As
referencias a estas conversas
seran citadas polo apelido e
iniciais do pais de orixe, da
seguinte maneira:
[GALVAN_entrevista_ARG]
Omar A. Galvan (Argentina)
[MIRANDA_entrevista_COL]
Gustavo Miranda (Colombia)
[ORTALLI_entrevista_ ARG]
Fefia Ortalli (Argentina)
[GIRALDO_entrevista_COL]
Gigio Giraldo (Colombia)

4

Para citar a estes autores de
textos non publicados con
anterioridade, usarei unha
referencia  que inclia o
apelido e as iniciais do pais de
orixe, da seguinte maneira:
[NAVARRO_texto_CAT]

Alex Navarro (Catalunya)
[CARBALLIDO_texto_GAL]
Marcos Ptt Carballido(Galicia)

Anton Coucheiro Failde

4. Realicei unha serie de testes de modelos de participacion do

publico con grupos do MAC na UC de Pesquisa Artistica Il.

5- En paralelo ds aulas da Oficina de Impro, das jams e da
investigacion bibliografica, puxen en marcha un caderno de
anotacions, desefios e impresions, asi como unha serie de
audioreflexions, que me encamifiasen 4 hora de abrirme camifio

cara o modelo que estaba a buscar.

6- Realicei entrevistas semi-estructuradas a profesionais da impro,
con ampla traxectoria practica e teorica nesta técnica: 0s meus
mestres e amigos Omar Argentino Galvan, Gustavo Miranda, Gigio
Giraldo e Fena Ortalli. Para referirme a eles, usarei o termo de
informantes-chave®, empregado por Carvalho (2019), que,
citando a Bernard (2006), di que os informantes-chave son
membros recofiecidos e reflexivos da comunidade de interese do
investigador, que se presentan como respondentes especializados

e confiables, cun cofiecemento testado e discernido na saa drea.

7- Tamén solicitei axuda a dous clowns profesionais e intelectuais,

Alex Navarro e Marcos Ptt Carballido®, para definir
conceptualmente certas practicas habituais no Teatro de Rua que
non se recollen en ningunha biografia pero que son esenciais no
traballo dos pallasos: o voluntario, ¢ o clownhappening. Estes
textos foron escritos expresamente para ser usados nesta

monografia e non foron publicados anteriormente.

8.
Uns cuestionarios entregados ds participantes nos testes e na
experiencia do Teatro Reactivo, coa intencion de recoller o
feedback dunha maneira focalizada nas cuestions que resultaban

de interese para o meu estudo.

9.  Por ultimo, unha volta 4 orixe da cuestion: unha andlise
cronoloxica dos traballos realizados ao longo do MAC, que me

foron encamifando e achegando ao concepto de Teatro Reactivo.

10-  E conseguintemente, unha andlise de todos estes materiais

recollidos que me levou d redaccion da presente monografia.

UM PROJETO DE PESQUISA EM CRIACAO CENICA DE ANTON COUCHEIRO

TEATRO RH\TI Vo

UMA CRIACAO COLETIVA EM QUE 0 PUBLICO SE

MUSICA

20 JUNHO 2019 19:00H E 21:00H
ESMAE RUA DA MLEGRIA 503, PORT0 SALA PRETA

4+ INFO: IMPROPORTO@GMAIL._COM

publica do Teatro Reactivo.

(5)

Deleuze (1990) descrebe un
dispositvoc o mo A un
multilineal o0,
saber, poder e subjetividade e
cuia funci-n ®
i f afaé ra Pava. Agambem
(2006) é todo aquilo que ten,
dunha maneira ou doutra, a
capacidade de capturar,
orientar, modelar, determinar,
interceptar, controlar e
asegurar 0S xestos, as
conductas, as opiniéns e os
discursos dos seres vivos. O
concepto de  dispositivo
resultou moi produtivo para a
reconsideracién critica da
natureza escénica nas Ultimas
décadas. O traballo con este
concepto ofrece as artistas
recursos e mecanismos de
enunciacién  colectiva. A
autoria retraese, as asistentes
encontran a posibilidade de
singularizarse nunha
multiplicidade de voces ou
corpos actuantes. Os
dispositivos escénicos serven
para experimentar con outros
modos de ser e de estar en
publico.

(6)

A escaleta, para Gigio Giraldo
[GIRALDO_entrevista_COL],

ten relacién co canovaccio da
Comedia Dell’Arte, é un
guién ou partitura no seu
estado mais esquematico:
unha simple lista na que se
enumeran as escenas, cadros
ou Xogos que se van
desenvolver.  Tamén no
cabaret ou nos espectaculos
de circo, a escaleta serve para
ordear 0os niUmeros que se van
a presentar, as intervencions
do mestre de cerimonias, etc.,
nunha sorte de dramaturxia
minima do espectaculo.

7

Os protocolos de actuacion
son disparadores escénicos,
pequenas pautas formais que
aportan  organicidade &s
actuacions e organizacion ao
fluxo de escenas. Indican que
tipo de escena entra en cada
momento (se toca facer un
mondlogo, un didlogo, danza,
un rebote de palabras, un tipo
de movemento, etc.), pero
non de que xeito se executa.
Digamos que son as regras do
xogo, dentro das cales se
pode xogar.

Anton Coucheiro Failde

1.1 Concepto

O Teatro Reactivo € un dispositivo® escénico no que se disolven

c o ips limites entre actores e espectadores, un formato de espectdculo
q

na que os asistentes crean pezas artisticas de maneira colectiva e
improvisada, e nas que se integran o teatro, 0 movemento ¢ a
musica. O director de Teatro Reactivo propon unha estrutura ou
escaleta®, ds participantes, composta por protocolos” ou
dinamicas de actuacion, que serven como impulso facilitador da
creacion espontanea, e axudan a ordenar as intervencions das

participantes.

1.2 Caracteristicas

O Teatro Reactivo parte de experiencias doutras correntes

escénicas como poden ser a improvisacion teatral, o
soundpainting, o teatro do oprimido, o psicodrama, o teatro-
playback ou o teatro espontdneo, das que falarei no seguinte
capitulo, pero ten unhas caracteristicas especificas que o
diferencian nalguns aspectos destes modelos:

- Aintencion da sua practica ¢ de expresion artistica, 4 marxe
de que poida ser empregado como ferramenta de cambio
social, educativa ou terapéutica.

- Non existe ningun texto nin partitura escrita previamente, os
contidos que se crean son pezas absolutamente improvisadas
durante a sua execucion.

- Todas as participantes son creadoras, intérpretes e

espectadoras das pezas.
- Existen graos de maior ou menor participacion activa ao
longo da funcion, pero ningunha persoa asiste para ser soO

unha espectadora pasiva ou consumidora cultural do evento.

8

Formato, traduccion do inglés
americano format, é un termo
gue se usa no mundo da
impro para diferencialo de
espectaculo ou montaxe do
teatro convencional, xa que
non son obras de teatro
definidas, se non mais ben
pautas para crear esas obras,
improvisandoas en directo.

9)

O termo multidisciplinar esta
amplamente empregado nas
artes escénicas cando se
misturan e cruzan diferentes
linguaxes, pero no caso do
Teatro Reactivo prefiro falar
de interdisciplinar, porque a
intencion non é acumulativa,
pois o que pretendo é que os
elementos se combinen e
integren, que se contaxien
procesos, modos, estimulos e
coflecementos dunhas a
outras disciplinas.

(10)

O termo espectactores foi
acufiado por Augusto Boal
(2006) na sua dramaturxia
simultdnea do Teatro do
Oprimido, e que se define por
unha interaccion actores-
audiencia, onde o elenco
detén o seu traballo teatral
para preguntarlle ao publico
soluciéns para unha situacion
ou problema, o que confire &
audiencia a capacidade de
dirixir o curso da obra.

Anton Coucheiro Failde

- E un formato® interdisciplinar®, que pode conter formas
teatrais, narrativas, poéticas, performativas, de danza, de
circo, de movemento, de artes plasticas, audiovisuais, titeres,
onde estas artes interactuan e se misturan, nun terreo
fronteirizo que comprende do abstracto ao figurativo.

- No Teatro Reactivo existe a figura da directora, das
facilitadoras ou elenco e dos espectactores’” ou participantes

- Unha funcion de Teatro Reactivo organizase en torno a unha
escaleta ou estrutura flexible formada por protocolos de

actuacion ou disparadores escénicos simples.

1.3 Composicion

Ainda que todas as participantes dunha funcion de Teatro
Reactivo xogan o papel de creadoras, intérpretes e espectadoras
durante o seu desenvolvemento, existen tres categorias ou roles

diferenciados entre as participantes:

a) A directora: ¢é a que desena, presenta e coordina a
experiencia.

b) As facilitadoras ou elenco: que pode estar integrado por
técnicos de luz ou son, musicos, improvisadoras, actores,
actrices, cantantes, artistas plasticas, cirqueiras, poetas ou
bailarins profesionais, que poden variar no seu numero e
composicion, e serven como apoio a directora e como
impulsoras para o resto de participantes. Este elenco ten
adestramentos previos coa directora, polo que xa cofiecen
e tefen practicado as dinamicas anteriormente a
realizacion das funcions, e poden recibir e manexar
indicacions mais complexas por parte da directora nun

momento dado.

)

Unha

Anton Coucheiro Failde

As participantes ou espectactores: aqueles que acoden a
unha funcion de Teatro Reactivo sen ser necesaria
ningunha formacion nin cofilecemento previo, e que
intervefien na sua execucion improvisando escenas,
axudadas pola directora e as facilitadoras, no marco dos

protocolos de actuacion propostos na escaleta.

1.4 Estrutura

funcion de Teatro Reactivo consta de varias partes

diferenciadas, que se recollen na escaleta de cada sesion desenada

pola directora:

a)

d)

Benvida e presentacion, explicacion do Teatro Reactivo e
do seu funcionamento por parte da directora, no que ¢
importante xa comezar a crear un clima distendido.
Quecemento: algunha dinamica sinxela que serve para
movilizar ¢ divertir, romper o xeo, para que as
participantes comecen a interactuar con facilidade, e
vaian entrando no xogo teatral.

Secuencia de protocolos de actuacion: faise unha pequena
demostracion da dinamica dos protocolos, ¢ de ai pasase a
ponielos en practica. Esta secuencia de protocolos pode
durar a sesion completa, ou dividirse en bloques mais
pequenos para facer pausas, comentarios, e pofier en
marcha novas secuencias de protocolos.

Comentarios finais, valoracion colectiva e despedida.

Anton Coucheiro Failde

1.5 Funcionamento

A dindmica dunha funcion de Teatro Reactivo organizase en
torno a unha estrutura ou escaleta elaborada pola directora, que
servird como guia para organizar as improvisacions do elenco e
dos espectactores. Pode variar dunha funcion a outra, e estd
conformada por unha serie de protocolos de actuacion, que serven
como guia e trampolin para facilitar as improvisacions que o grupo
de participantes vai realizar.

As escaletas poden ser pechadas, ao estar totalmente definidos os
protocolos que se van desenvolver, ou abertas, se se prevé que
poidan facerse cambios durante a funcion. Pode ser lineal,
consistindo nunha lista da orde na que se van realizar os protocolos
e X0gos, ou fragmentada, se eses protocolos tefien inputs e outputs
de entrada e saida segundo certos parametros de movemento, de
luz, de son, de palabra ou de indicacions do director. No capitulo 3,
apartado 4, ponerei mais exemplos de tipos de protocolos de
actuacion e de escaletas.

Os protocolos, segundo o improvisador colombiano Gustavo
Miranda [MIRANDA entrevista_COL], son mecanismos para
facilitar a dramaturxia improvisada, axudan a incrementar a
calidade das improvisacions ao liberarnos de ter que pensar na
estrutura dramatica, de como e cando intervimos, para poder
centrarnos no que facemos, nos contidos.

Miranda recolleu este concepto e a sua practica dos Sistemas
Minimalistas Repetitivos (en diante SMR) de José Sanchis
Sinisterra (2017), que usou durante décadas nos seus laboratorios
de dramaturxia para xerar textos dramadticos. Miranda
experimentou con eles no traballo coa sua compaiia e nos
workshops con alumnos, e adaptounos como ferramenta para

escribir directamente en escena a través da técnica da impro.

Anton Coucheiro Failde

Sanchis Sinisterra (2017) iniciou unha investigacion en teatro nas
fronteiras entre a figuratividade e a abstraccion, nutrindose de
fontes cientificas (teoria xeral de sistemas, teoria do caos,
morfoxenética, xeometria fractal), estéticas (minimalismo,
cubismo, serialismo pldstico, musical) e doutras disciplinas como
a semiotica, a lingiiistica pragmatica, a estética da recepcion, a
psicoterapia sistémica, etc. Para el non se require ningun diploma
nesas disciplinas para aplicar alguns dos seus preceptos ao teatro,
pero resulta indispensable certo sentido do risco, para abandonar
os instrumentos cofecidos de actuacion, para a propension ao
X0go, para deixarse levar polo humor e o pensamento aloxico, ir

mais ala do verosimil, e unha grande dose de liberdade creativa.

Los Sistemas Minimalistas Repetitivos (SMR) son partituras de

acciones fisicas compuestas por una serie de actemas (gestos,
desplazamientos, posiciones, microconductas) en general simples,
cotidianos, mds o menos realistas, pero cuya secuencia no configura
ninguna situacion interpersonal significativa. No pretenden reflejar
0 expresar ningun momento concreto de interaccion humana.
Dicha secuencia posee, ademads, dos propiedades peculiares:
a) el nexo que une cada actema con el anterior y el siguiente no
parece basado en el principio de causalidad; b) el dltimo actema se
enlaza, sin solucion de continuidad, con el primero, generdndose un
proceso ciclico y, por lo tanto, repetitivo que recuerda el mecanismo
de realimentacion comun a la mayoria de los sistemas existentes en
la realidad objetiva y subjetiva.

Se hace evidente, pues, que los SMR proponen a los actores un
comportamiento escénico que sustituye la linealidad unidireccional
de la accion por la ciclicidad de su conducta fisica. Se trata
de modelos, pautas, protocolos o estructuras dindmicas, a menudo
regidas por reglas puramente formales (variacidn, inversion,
oposicion, progresion, contraste...) que, sin cancelar la figuratividad
inherente al arte dramadtico, organizan el funcionamiento de los
cuerpos en el espacio desde un territorio proximo a la abstraccion
(v sin desplazarse hacia el ambito de la danza).

(Sanchis Sinisterra, 2017)

Anton Coucheiro Failde

1.6 Interese

En canto ao interese que este tipo de teatro pode provocar no
publico en xeral, considero que a creatividade ¢ unha cualidade
que posuen todos os seres humanos, e compartir oS recursos e as
técnicas das que disponen as artes escénicas para que todo o
mundo as poida desfrutar e pofier en practica, paréceme unha via
de traballo apetecible e fascinante.

Johan Huizinga (1998) preguntase se o xogo precede a toda
manifestacion da cultura, se ¢ a orixe mesmo da civilizacion. Iso
quereria dicir que todo procede do xogo: as guerras, o teatro, a arte,
a cultura, o traballo, o amor... Fala dos limites do ladico e de canto
de serio hai neles, de como transportan as xogadoras a un mundo
maxico aparte, que sO desaparece cando as regras do xogo ser
rompen, preguntandose se todo o que ¢ humano parte realmente
do xogo. E 0 xogo a masilla coa que se moldearon todas as demadis
interaccions humanas?

De estar no certo, o Teatro Reactivo preséntase coma un bo
taboleiro, onde xogar coas emocions e coas reaccions humanas, e
onde calquera persoa pode experimentar e expresarse nun

ambiente ludico.

1.7 Motivacions

O motor inicial foi a idea de romper a fronteira entre artistas e
espectadores, encontrar un modo de aplicar as técnicas da
improvisacion e da creacion colectiva, para crear un espectaculo
total, no que se integrasen o teatro, a danza, a musica e calquera

outra arte.

Anton Coucheiro Failde

Para min, esta forma de especticulo total e participativo non
deixa de ser a desembocadura natural do camifo que levo
realizando ao longo dos meus quince anos como profesional das
artes escénicas, no que toquei as labores de actor, bailarin,
dramaturgo, director, coreografo, docente e produtor. Dalgunha
maneira encontro no Teatro Reactivo un camifio para explorar e
cruzar moitos dos cofiecementos que ata o de agora veio
practicando.

En todos estes anos as cuestions de onde se coloca o espectador,
de que formas me comunico con el, cal ¢ a complicidade que quero
xerar, ou ata canto participa e intervén no espectaculo, sempre
estiveron presentes. Considerei oportuno querer ir un pouco mais
lonxe neste sentido.

O impacto que teno observado nos espectadores dos
espectaculos de rua, nos voluntarios, no publico dos shows de
impro que propoifien e participan, soe ser extraordinaria. Nun
tempo de atomizacion e de consumo individualista e virtual, creo
que as formas artisticas ao vivo, e ainda mais as que fomentan a

comunicacion e a inclusion, son necesarias.

1.8 Obxectivos

1. Creacion dun formato de espectiaculo interdisciplinar,
improvisado e participativo.

2. Desenar o dispositivo escénico necesario para a realizacion
de creacions colectivas, cunha dramaturxia improvisada, en
directo, entre o elenco e as espectadoras.

3. Encontrar mecanismos para facilitar a creacion colectiva,
que sirvan para fomentar a participacion e desinhibir ds
participantes, ¢ a0 mesmo tempo que sirvan para darlle
forma escénica aos contidos nunha dramaturxia

improvisada.

Figura 2.
Primeiro borrador do proxecto

Antén Coucheiro Failde

Documentar todo o proceso de investigacion.

Que este formato sexa susceptible de ser mostrado,
experimentado e exportado con diferentes colectivos en
cidades e paises que tefian interese no proxecto.

Crear un Manual de Instruccions Reactivas, un documento
tedrico e practico, no que se detallan os pasos para levar a
cabo o formato (adestramento, formacion do elenco,
estrutura, etc).

Que o proxecto tena continuidade madis ald do MAC,
considero que pode e debe continuar desenvolvéndose
profesionalmente noutros dmbitos como festivais, entorno
pedagoxico,  programacions  teatrais, laboratorios

artisticos...

PROXECTO 2° ANO MESTRADO ARTES CENICAS ESMAE // ANTON (OU(HEIBO

ANTON COUCHEIRO FAILDE

N° 4170024

MAIO 2019: EXPERIMENTO 7 VIGO ESAD — ARTIKA

ESMAE
ESCOLA
SUPERIOR

DE MUSICA
EARTES

DO ESPETACULO
POLITECNICO

DO PORTO

CAPITULO 2:
APROXIMACIONS
AO TEATRO REACTIVO

Anton Coucheiro Failde

P.PORTO

Figura 3.

Mapa Cartografico do meu
percorrido artistico para a UC
Pesquisa Artistica I.

Antén Coucheiro Failde

2.1 Arqueoloxia dun concepto

Unha sintese do proceso que me foi levando cara a formulacion
conceptual do Teatro Reactivo, a través dos traballos realizados ao
longo do MAC, e das reflexions recollidas no meu caderno de
bitdcora do proxecto e no rexistro de audios. Tratase pois, dunha
andlise arqueoloxica de como as ideas foron sedimentando e
confluindo ata evolucionar no Teatro Reactivo.

No primeiro semestre do primeiro curso, na Unidade Curricular
(en diante UC) Pesquisa Artistica I, con Claire Binyon como
coordinadora, o0 meu primeiro traballo presentado foi unha

Cartografia do meu percorrido artistico.

[MAPA GRAFICO DO PERCORRIDO DE ANTON COUCHEIRO ]

1978
nascemento
VIGO

SANTIAGO DE
COMPOSTELA

]
D

RECICLAXE '

APRENDIZAXE

VIAXES

(fig. 1 reproduccién do mapa grdfico de traxectoria vital e artistica)

Figura 4.
Lista de preguntas para a UC
Seminario |.

Anton Coucheiro Failde

Tratdbase dun mapa desenado con circulos de xiz no chan, polos
que me ia desprazando fisicamente e a través dun relato,
percorrendo as cidades, paises, traballos e formacion da mina
traxectoria creativa. Despois da presentacion e de recibir os
feedbacks, quedou en min unha sensacion de inminencia, de novo
comezo que me axudou a resituar o punto no que estaba. A idea dos
circulos conectados e do mapa vital debuxado no chan resoaron
como unha ferramenta a explorar e desenvolver noutros
proxectos, e que meses mais tarde me foi de utilidade & hora de
plantexar protocolos a través da delimitacion de espazos coa luz do
Teatro Reactivo.

Na UC de Seminario I, o coordinador Samuel Gumaraés
convidounos a cuestionarnos sobre cales eran 0s nosos intereses.
Desde a primeira aula, unha lista de preguntas sobre cousas que
nos apetecian e cousas que non nos apetecia facer. Estas cuestions

formaron o primeiro sedimento.

10 COUSAS QUE MAIS ME APETECEN

1- Quero pesquisar nun tratamento contemporaneo da linguaxe do clown?

2- Quero investigar a través do movemento e do teatro fisico en novas linguaxes?

3- Quero traballar na dramaturxia da improvisacion?

4- Quero encontrar formulas para que as persoas do publico acttien?

5- Quero encontrar maneiras de crear didlogo co publico, transitar as fronteiras que
hai entre a cuarta parede e a stia ausencia?

6- Quero traballar unindo o humor coa musica en directo?

7- Quero adquirir nociéns de escenografia?

8- Quero adquirir nocions de desefio de luces?

9- Quero experimentar na transformacion en comedia de textos ou propostas
dramadticas?

10- Quero pofier en escena as propostas de outras compafieiras?

10 COUSAS QUE NON ME APETECEN

1- Non quero traballar en proxectos demasiado tedricos que se afasten da creacion
practica?

2- Non quero falar de min mesmo e das mifias circunstancias en escena?

3- Non quero facer performances densas e pesadas?

4- Non quero traballar en postas en escena de textos de maneira convencional?

5- Non quero traballar en proxectos pretenciosos?

6- Non quero traballar en proxectos moi amateurs?

7- Non quero seguir completando esta lista?

Anton Coucheiro Failde

A base de peneirar estas preguntas, sairon mais preguntas :

Como crear camifios de dramaturxia improvisada? Como
investigar na creacion de dramaturxia en directo en colaboracion
co publico? De que xeito se poden aplicar estruturas dramadticas
clasicas 4 técnica da impro? Como investigar en protocolos e
convencidons de movemento para crear liflas dramatarxicas non
convencionais? Como encontrar mecanismos escénicos para que
se integren as decisions e accions do puablico? Como crear
protocolos de didlogo cos espectadores? De que maneira se poden
integrar sutilmente as decisions e accions imprevisibles do publico
nunha dramaturxia? Cantas maneiras existen de incluir a

participacion de voluntarios nun espectdaculo? En que consisten?

sustentar o Teatro Reactivo. Citome:

Cando os espectadores intervefien coas suas acciéns na
performance durante a intervencion do pallaso na rda, estin
torndndose eles mesmos parte da obra de arte, deixan de ser meros
receptores desa resignificacion estética das cousas, para pasar a
formar parte dela. Pasan a través da experiencia estética do mundo
que ten o artista para configurala en arte, e eles mesmos aportan
novas intencions que enriquecen e revalorizan ese momento
artistico.

Se a arte nace do contacto vital co mundo que os artistas tentan
configurar como obra, coa participacion do publico, esa obra
afonda na comunicacion artistica, mantendo multiples direccions
entre emisores, receptores e obxectos, no que todos estes
elementos se transmutan con cada movemento que se produce. O
pallaso é emisor-artista, e o seu propio corpo e expresion tamén son
obxecto no que se produce a obra artistica, os espectadores tamén
pasan a ser obxectos e emisores de significados, e o artista tamén
pasa a ser receptor-espectador das accidons e reaccions destes
espectadores convertidos en actores, nun xogo que se desenvolve e

evoluciona mentres a obra se vai creando.

Foi nos traballos de Teoria da Arte I e Il, coa coordinadora Claudia
Marisa, onde desenvolvo estas cuestions iniciais que xa estaban

latexando, e abordo alguns dos principios conceptuais que van

(11)

Falerei do Autoteatro e
doutros modelos de teatro
participativo no capitulo 2.3

Anton Coucheiro Failde

Na UC Pesquisa Artistica II, con Inés Vicente, ademais de cofnecer
4 mifa futura coordinadora do proxecto, puxen en practica coa
mifa companeira Susana Brandao varias experiencias que me
achegarian a formulacion do Teatro Reactivo. No primeiro
brainstorming establecemos que queriamos experimentar con
diferentes ferramentas que levasen ds espectadoras a converterse
nas protagonistas ou actuantes da peza que iamos crear.
Investigando en diferentes maneiras de dar instrucions ds
participantes, mediante ordes directas, notas escritas, protocolos
de actuacion ou guias sonoras, pretendiamos que a lifia que separa
as intérpretes das espectadoras se borrase por completo.

Inspirados polo Autoteatro™ da compaiiia britinica Rotozaza,
gravamos unhas guias sonoras, que se entregaban nuns
reproductores mp3 con auriculares, e que conducian as
participantes nunha viaxe espacial na que tifan que realizar
interaccions co medio e entre elas. A narracion ficcionada dos
audios, superposta sobre o desprazamento real a través da ESMAE,
conseguiron lograr ese efecto ao mesmo tempo liberador e
inmersivo que estabamos a procurar.

Resultou curioso descubrir como o recurso dos audios, mais
pechado en canto a capacidade de eleccion que outros, coma 0s
protocolos ou as notas escritas, foron percibidos polas
participantes como madis liberador. Deste dato percibin a
necesidade de encontrar marcos ou estruturas que limiten as
interactuacions, pois se todo vale, se non hai regras de xogo,
ninguén sabe como xogar, mentres que se as pautas son mais
pechadas, a xente soltase e participa con menor dificultade.

Foi xa no segundo ano, en Seminario II, con Samuel Gumaraés, e
e na UC Técnicas e Métodos de Documentacao, con SOnia Passos,
que fun delimitando o campo de estudo e que formulei as bases

deste proxecto ata chegar a definilo como Teatro Reactivo.

A traxectoria da mifia xeracién
artistica en Compostela neses
anos quedou retratada no
documental i L a
de Pela del Alamo (2007).

(13)

Clownhappening é un termo
non recollido en ningln
documento, pero empregado
polos aristas de rda para
referirnos a improvisacion dos
pallasos cos transelntes.
Mais adiante inclio a opinién
ao respecto do clown galego
Marcos Ptt Carballido
[CARBALLIDO_texto_GAL].

cuarta

Anton Coucheiro Failde

2.2 As miiias experiencias facendo participar ao publico

Desde os inicios da mina formacion, e nas mifas primeiras
experiencias profesionais en animacions medievais, en
espectdculos de cabaré en bares e cafés-teatro, e facendo circo na
ruaa, esta interactuacion estivo sempre moi presente.

A mina formacion foi actoral, pero 0 meu crecemento artistico
desenvolveuse na comunidade do Novo Circo Galego, que en
Santiago de Compostela tivo un auxe e repercusion considerable
entre 0s anos 2000 e 2006, ano no que fundamos a produtora Pista
Catro e a escola Circo Nove'?, Durante eses anos, rodeado por
compafeiras malabaristas e acrobatas que facian os seus
espectaculos na rua, eu partia co handicap de non ter ningunha
habilidade circense para mostrar. Ese handicap, e o feito de ver os
especticulos de clowns catalins coma Leandre Ribera ou Alex
Navarro, foron os que me empurraron a practicar o que chamamos
clownhappening™

Improvisacion cos transeuntes, interactuacion pura, onde a
técnica do clown e o0s gags que pouco a pouco se ian
materializando a base da prdctica de sair todos os dias ds ruas,
foron conformando a que se converteu na mifia especialidade.

A outra das minas especialidades, a técnica impro, que comecei a
adestrar co meu grupo compostelan TheMomento Impro en 2011,
tamén vive ao fio da conversa que os improvisadores mantefien co
publico, e que de maneira ainda madis radical, modifica os contidos
da propia actuacion.

Na producion dos meus espectaculos, o tema da participacion do
publico foi unha constante desde os inicios, e esta practica foi
evolucionando ¢ amplidndose en cada montaxe, desde os clasicos
voluntarios, a interactuacion do clownhappening, ata a
improvisacion coas espectadoras e a formulas mais complexas nas

que unha persoa do publico decide como continua a obra.

2.3 Estado da arte no campo da participacion do publico

En canto 4 investigacion bibliografica sobre o estado da arte
nesta drea, decidin facer un estudo eminentemente pragmatico. O
meu principal obxectivo non foi tanto delimitar teorica ou
conceptualmente a cuestion, interesoume ler o que escribiran
outros autores ao respecto, pero nunca cunha intencion
meramente académica. Tratouse madis ben dunha procura de
materiais, o que pretendia rastrexar eran modos de facer,
ferramentas, mecanismos, experiencias que xa foran postas en
prdctica, atopar recursos para analizar, que fosen susceptibles de
ser replicados, modificados ou adaptados coa intencion de crear o

meu propio método.

Happening

Happening (do inglés, significa acontecemento, ocurrencia,
suceso) ten a sda orixe na década dos 50, considérase unha
manifestacion artistica integrada na performance art, pero a
diferenza desta, que soe ser un acto organizado no que non
intervenen os espectadores, o happening ¢ un evento improvisado
que exixe a participacion do publico. O termo foi acuiado
por Allan Kaprow en 1959 ¢ unha manifestacion colectiva na que o

propio proceso ten tanto interese, ou mais, que o resultado.

Parte da secuencia provocacion-participacion-improvisacion,
coa intencion é producir obras de arte efémeras, realizan se unha
vez e desaparecen para sempre. Non se trata de representacions,
tefien forma aberta, sen principio nin fin, son vivencias que sulifian
arelacion entre a arte e a vida.

Beben directamente do dadaismo e do teatro da crueldade de
Artaud, e pddese advertir a sua influencia nas representacions

artisticas da actualidade.

Madis ald do conecemento historico, quédome coa intencion
multicisciplinar destes eventos, co seu caracter efémero, e polo
feito de non focalizarse en obxectos, se non no propio evento a
organizar e na participacion das espectadores, as que insta a deixar
de ser suxeitos pasivos para que, coa sua reaccion e actividade,
poidan modificar a propia obra e acadar unha posible liberacion a
través da expresion emotiva e a representacion nunha creacion

colectiva.

Teatro de Rua

A mina experiencia no clown, particularmente na rua, esta
ligada ao que 0s artistas de rua chamamos clownhappening. Este
termo non estd recollido en ningun libro nin estudo académico, por

iso recorrin a un profesional do teatro para que escribise un artigo.

O clownhappening ou clown de intervencion.

Unha definicion técnica, loxica, e polo tanto aburrida, dird que o
clownhappening se basea no traballo coa cotidianidade, coas
persoas e elementos que atopamos pola rda, na improvisacion, isto
é, sen estar suxeita a un guidon ou duracion predefinidos. Unha
ferramenta para xerar expectativa, salpimentar gags guionizados,
ou artellar un show completo de improvisacion, audaz, fraxil e mais
efémero, se cabe, que o teatro guionizado.

O que mdis me interesa do happening é que, 0 facelo, como
clowns, cedemos 0 noso protagonismo ds persoas ds que invitamos
a xogar. Somos unha canle para o xogo, para o surreal, para que
desapareza a zona de confort e estoure nunha gargallada.

Ir pola rda normalmente é un xesto automdtico, rutinario.
Movémonos do espazo A 0 espazo B, e o mellor é chegar canto antes
e co menor numero de acontecementos que nos podan distraer ou
alterar. O clown de intervencion racha con iso, introducindo poesia
inesperada, xogo, destrozando a rutina e introducindo unha
incomodidade. Pero unha incomodidade que libera e fai sorrir,
tanto a quen mira como a quen estd no centro de atencion.

(Marcos Ptt Carballido, 2019)

Figura 5.

Omar  Argentino  Galvan
dirixindo a unha orquestra de
soundpainting e interactuando
co publico

Anton Coucheiro Failde

Técnica Impro

A Técnica Impro ten dous precursores nos anos 50, Viola Spoilin
(2001) e Keith Johnson (2008), e practicana multiples compaiiias
en todo o mundo. E unha técnica escénica que permite crear
escenas que se xeran e desenvolven no momento mesmo de
actualas no palco. Os improvisadores son, polo tanto, actores,
dramaturgos e¢ directores das pezas, que se construen
colectivamente e coa axuda das contribucions do publico. Esta
forma de facer teatro, preséntase como unha disciplina artistica
propia, non s6 como unha forma de adestramento para os actores
de teatro convencional.

Da impro vou recoller moitos conceptos e ferramentas bdsicas.
Claro que no meu caso isto ¢ levado a interactuacion total con
participantes non formadas na técnica (as espectadoras), o que

require dun método especifico de traballo.

Soundpainting

O Soundpainting, creado por Walter Thompson (2006) é unha
linguaxe universal de sinais para a composicion multidisciplinar

en vivo,valida para musicos,actores,bailarins e artistas visuais.

